
Datum: 03.09. 2018. godine

Na osnovu člana 13. stav 1. Zakona o principima lokalne samouprave u Federaciji Bosne i Hercegovine („Službene novine Federacije Bosne i Hercegovine“, broj: 49/06 i 51/09), člana 49. stav 4. Zakona o organizaciji organa uprave u Federaciji BiH“, broj: 35/05) i člana 25. Statuta općine Zavidovići („Službeni glasnik općine Zavidovići“, broj: 5/2008 i 5/a/2008) Općinsko vijeće Zavidovići na __. sjednici održanoj dana __.09.2018. godine, donijelo je 

O D L U K U

o izmjenama i dopunama Odluke o osnivanju općinskih

službi za upravu općine Zavidovići

Član 1.

U Odluci o osnivanju općinskih službi za upravu općine Zavidovići („Službeni glasnik općine Zavidovići“, broj: 5/2005 – prečišćeni tekst i 7/2009), u članu 2. stav 1. tačka 1. mijenja se i glasi:

„1. Služba za upravu privrede, razvoja i zaštitu okoliša“.

U članu 2. stav 1. iza tačke 1.dodaje se nova tačka 1a. koja glasi:

„1a. Služba za upravu finansija,“
U članu 2. stav 1. tačka „1a.“ postaje tačka „1b.“

Član 2.


U glavi „II – OPĆINSKE SLUŽBE ZA UPRAVU“, poglavlje „1.“ mijenja se i glasi: „1. SLUŽBA ZA UPRAVU PRIVREDE, RAZVOJA I ZAŠTITU OKOLINE“.

Član 3.


U članu 3. stav 1., u prvom redu riječi „ekonomskih poslova i poduzetništvo“ zamjenjuju se riječima „privrede, razvoja i zaštitu okoline“.

U članu 3. stav 1. riječi „obavlja poslove planiranja, praćenja i izvještavanja o izvršenju Budžeta i vodi računovodstvene i knjigovodstvene poslove;“, se brišu.

Član 4.


U glavi „II – OPĆINSKE SLUŽBE ZA UPRAVU“ iza poglavlja  „1.“ dodaje se novo poglavlje 1a.  i iza člana „3.“ dodaje se novi član „3a.“ koji glase:

„1a.) SLUŽBA ZA UPRAVU FINANSIJA

Član 3a.

Izvršava i obezbjeđuje izvršavanje zakona i drugih propisa u oblastima za koje je osnovana; sprovodi utvrđenu politiku u oblastima za koje je osnovana; stara se o realizaciji budžetskih sredstava u oblastima za koje je osnovana; obavlja poslove planiranja, praćenja i izvještavanja o izvršenju Budžeta; izrađuje nacrt i prijedlog budžeta i rebalans budžeta; izrađuje nacrt i prijedlog odluke o privremenom finansiranju i odluke o izvršavanju budžeta; obavlja trezorske poslove svih budžetskih korisnika, plaćanja i prijenos sredstava sa Jedinstvenog računa trezora (JRT); upravlja prihodima i rashodima - prati naplatu prihoda, raspored istih i trošenje u skladu sa propisanom namjenom izvora sredstava (trezorski sistem poslovanja); predlaže Općinskom načelniku tekuću raspodjelu korisnicima budžeta; vodi registar budžetskih korisnika; vodi finansijske i knjigovodstvene poslove budžeta po principima trezorskog poslovanja; vrši knjiženje i obračun troškova budžeta i osnovnih sredstava; vrši obračun, kontrolu i likvidaturu računa; vrši obračun plaća, naknada i dodatnih primanja; vodi blagajničke dnevnike; izrađuje analize, izvještaje, informacije i druge stručne i analitičke materijale; sačinjava mjesečne, polugodišnje i godišnje izvještaje o izvršenju budžeta; vodi evidencije o stanju aktivnih sredstava JRT; vodi evidencije o dugovanju i potraživanju; organizuje godišnje i vandredne popise sredstava i usaglašavanje stvarnog stanja sa knjigovodstvenim; sačinjava završni račun; rješava u upravnim stvarima iz oblasti za koje je osnovana; sarađuje u vršenju interne kontrole budžeta; obavlja i druge poslove u okviru svoje nadležnosti.“.

Dosadašnje poglavlje „1a.“ postaje poglavlje „1b.“

Dosadašnji član „3a.“ postaje član „3b.“

Član 5.


Služba za upravu finansija će preuzeti od Službe za upravu privrede, razvoja i zaštite okoline u roku od 30 dana dio poslova, sredstva, opremu, dokumentaciju i arhiv u skladu sa nadležnošću iz ove Odluke, kao i određeni broj državnih službenika i namještenika čiji će broj biti utvrđen Pravilnikom o unutrašnjoj organizaciji u skladu sa nadležnošću službe. 

Član 6.


Ovlašćuje se Komisija za Statut i propise da sačini prečišćen tekst odluke.

Član 7.

Ova Odluka stupa na snagu prvog narednog dana od dana objavljivanja u «Službenom glasniku općine Zavidovići».

                                                       PREDSJEDAVAJUĆI








                   OPĆINSKOG  VIJEĆA

                                         
                                      Redžo Seferović 

O B R A Z L O Ž E NJ E

PRAVNI OSNOV ZA DONOŠENJE ODLUKE

U članu 49. stav 4. Zakona o organizaciji organa uprave u Federaciji BiH („Službene nvine Federacije BiH“ broj 35/05) propisano je: „Općinski organi uprave i općinske upravne organizacije osnivaju se i ukidaju i njihov djelokrug utvrđuje odlukom općinskog vijeća o organizaciji i djelokrugu općinskih organa uprave i upravnih organizacija u skladu sa ovim Zakonom i odgovarajućim zakonom kantona.“.

RAZLOZI DONOŠENJA ODLUKE


Općinsko vijeće Zavidovići je Zaključkom broj: 01-05-2644/17-AP-4 od 31.07.2017.godine odbilo Prijedlog Odluke o izmjenama i dopunama Odluke o osnivanju općinskih službi za upravu Općine Zavidovići.


Obzirom da su ispunjeni uslovi iz člana 125.stav 2. Poslovnika o radu Općinskog vijeća Zavidovići („Službeni glasnik općine Zavidovići“, broj: 7/14 – Prečišćen tekst, 8/14 i 9/14), izrađen je ponovo Prijedlog ove Odluke i kao takav se dostavlja na razmatranje i usvajanje Općinskom vijeću Zavidovići, sa sljedećim obrazloženjem razloga donošenja ove Odluke.

Općinsko vijeće Zavidovići je donijelo Odluku o osnivanju općinskih službi za upravu općine Zavidovići („Službeni glasnik općine Zavidovići“ broj 5/2005 – prečišćeni tekst i 7/2009) kojom je uspostavljeno šest službi za upravu, te propisana njihova nadležnost u oblastima za koje su osnovane. Obzirom na vrijeme donošenja navedene odluke (2005. godina) došlo je u međuvremenu do regulisanja i nastanka novih nadležnosti za jedinice lokalne samouprave. 

U skladu s Zakonom o trezoru u F BIH, u završnoj fazi uvođenja trezorskog sistema poslovanja, potrebno je formirati Službu za finansije, u kojoj Trezor mora biti osnovna organizaciona jedinica.

U  jedinstvenom općinskom organu uprave, od 2011. godine, u toku je uvođenje trezorskog sistema poslovanja. U procesu uvođenja trezorskog sistema poslovanja donešena je Odluka o uspostavi registra budžetskih korisnika, uspostavljen je Registar budžetskih korisnika, otvoren je depozitni račun.
U toku 2016. godine, USAID  je pokrenuo Projekat reforme fiskalnog sektora (FAR), u okviru koga je i za našu općinu odobrena nabavka softvera za prelazak na trezorski način poslovanja. Posredstvom USAID-a dobili smo besplatno softver koji je napravila firma JAPET d.o.o. Sarajevo. Implementacija softvera je u toku. U zavisnosti od primijenjenog softverskog rješenja, moraju se definisati zaduženja za svakog uposlenog na aplikaciji koja podržava trezorsko poslovanje. U procesu uvođenja trezorskog sistema poslovanja uz implementiranje softverskog rješenja, potrebno je izraditi i usvojiti pravilnik o kretanju finansijske dokumentacije u Službi za finansije, kao i o kretanju dokumentacije između trezora (službe za finansije) i ostalih budžetskih korisnika. Ovim pravilnikom se uređuju odnosi i odgovornosti vezane za protok dokumentacije između budžetskih korisnika i trezora kako ne bi došlo do zastoja u funkcionisanju trezorskog sistema.

U momentu kad su definisana ovlaštenja za uposlene, odnosno operacije koje će provoditi svaki uposleni na softverskoj aplikaciji, kad se znaju kretanje i odgovornosti za finansijsku dokumentaciju, tada  postoje svi elementi za izmjenu organizacije u Službi za finansije i opis novih poslova i radnih zadataka za svakog službenika i namještenika, što bi uslijedilo nakon usvajanja ove odluke.

Bitno je napomenuti da se kompletna računovodstvena funkcija mora naći u odsjeku trezora, kao organizacione jedinice unutar Službe za finansije. Isto tako, sve funkcije koje se bave praćenjem izvršenja budžeta i izvještavanjem moraju biti u organizacionoj jedinici trezora, dok funkcija planiranja budžeta ostaje izvan organizacione jedinice trezora, kao i ostale strateško - planske funkcije.  


Kad sve naprijed navedeno bude urađeno i spremno, Općinski načelnik donosi odluku o početku funkcionisanja trezora ili o zvaničnom prelasku općine na trezorsko poslovanje.
Bitno je istaći da je članom 3. stav 1. Zakona o trezoru u Federaciji Bosne i Hercegovine („Službene novine Federacije BiH“, broj: 26/16), utvrđena obaveza da ministarstva finansija, gradovi, općine i vanbudžetski fondovi uspostavljaju i upravljaju trezorom.

Takođe, članom 27. istog zakona propisano je da su kantoni, općine, gradovi i vanbudžetski fondovi obavezni u roku 12 mjeseci od dana stupanja na snagu ovog zakona uspostaviti trezorski način poslovanja sa javnim sredstvima u skladu sa odredbama ovog zakona. Zakon je stupio na snagu 14.04.2016.godine. Za ne postupanje u skladu sa odredbama ovog zakona predviđene su i novčane kazne za odgovorno lice.


Zbog navedenog predlaže se donošenje ove Odluke.

POJAŠNJENJE PRAVNIH RJEŠENJA U ODLUCI


U skladu sa prijedlogom izmjene i dopune Odluke o osnivanju općinskih službi za upravu općine Zavidovići u vezi nadležnosti Službe za upravu ekonomskih poslova i poduzetništva, stvorena je potreba za promjenom naziva ove Službe, te se u tom cilju predlažu ove izmjene u glavi II, članu 2. stav 1. tačka 1.  i u glavi II, poglavlje 1. Odluke o osnivanju općinskih službi za upravu Općine Zavidovići, kako je to navedeno članom 1.  2. ove Odluke.


Obzirom da je ovom Odlukom osnovana nova služba, Služba za upravu finansija,  u poglavlju II, članu 2. iza tačke 1a. dodata je nova tačka 1b. sa tekstom Služba za upravu finansija, što se može vidjeti iz člana 1. ove Odluke.

Sljedom promjene naziva Službe za upravu ekonomskih poslova i poduzetništva neophodno je bilo brisati nadležnosti koje su ovom Odlukom prenesene na novoosnovanu  Službu za upravu finansija, što je urađeno članom 3. ove Odluke.

U glavi II iza poglavlja  „1.“ dodato je novo poglavlje 1a.  i iza člana „3.“ dodan je novi član „3a.“ Odluke o osnivanju općinskih službi za upravu općine Zavidovići, kojima je utvrđen naziv i nadležnosti novosnovane službe, Službe za upravu finansija, što je vidljivo iz člana 4. ove Odluke. Ovim je izvršeno izdvajanje iz Službe za upravu ekonomskih poslova i poduzetništva poslova finansija i trezora i formiranje nove Službe za upravu finansija, što je zakonska obaveza svih jedinica lokalne samouprave pa i naše Općine u protivnom doći će sankcionisanja Općine kako pravnog lica tako i odgovornog lica.  

ODREDBE ODLUKE KOJE SE MIJENJAJU

II – OPĆINSKE SLUŽBE ZA UPRAVU


Član 2.



Za vršenje upravnih i stručnih poslova kao i poslova lokalne samouprave iz nadležnosti općine, osnivaju se službe za upravu i to:

1. Služba za upravu ekonomskih poslova i poduzetništva,

2. Služba za upravu geodetskih, imovinsko pravnih poslova i urbanizma,

3. Služba za upravu društvenih djelatnosti i opću upravu,

4. Služba za upravu pitanja boraca, raseljenih lica i izbjeglica,

            5.   Služba za upravu civilne zaštite.

1. SLUŽBA ZA UPRAVU EKONOMSKIH POSLOVA I PODUZETNIŠTVO

Član 3.

Služba za upravu ekonomskih poslova i poduzetništva: Izvršava i obezbjeđuje izvrša- vanje zakona i drugih propisa u oblastima za koje je osnovana; sprovodi utvrđenu politiku u oblastima za koje je osnovana; stara se o realizaciji budžetskih sredstava u oblastima za koje je osnovana; obavlja poslove planiranja, praćenja i izvještavanja o izvršenju Budžeta; vodi računo- vodstvene i knjigovodstvene poslove; prati stanje, poduzima mjere za stvaranje povoljnog ambijenta za razvoj privrede i bolju iskorištenost resursa Općine; učestvuje u realizaciji prog- rama razvoja i predlaže mjere za unapređenje stanja u privrednim djelatnostima, posebno u oblasti male privrede i  samostalnog privređivanja; rješava u upravnim stvarima iz oblasti za koje je osnovana; vodi registar samostalnih privrednika-obrtnika i evidencije privrednih društava na području Općine; saradnja sa nevladnim sektorom; iskorištavanje i zaštita prirodnih bogastava; turizam; vrši poslove upravnog rješavanja u oblastima inspekcijskog nadzora iz svoje nadležnosti; obavlja poslove vezane za gazdovanje i racionalno upravljanje poslovnim prostorijama i stanovima na kojima pravo raspolaganja ima Općina (vodi evidencije, provodi postupak dodjele, prati stanje u oblasti, poduzima mjere i odgovorna je za provođenje istih); izvršava i obezbjeđuje izvršavanje zakona, drugih propisa i općih akata u oblasti stambenih poslova; inicira i učestvuje u izradi investicionih planova, programa i projekata od interesa za Općinu; vrši koordinaciju u pripremi Općinskih razvojnih strategija; vrši koordinaciju u procesu identifikacije, formulacije i utrvđivanja prioritetnih programa i projekata u općinama, na osnovu metodologije koju uz saglasnost Vlade Federacije, utvrdi Federalno ministarstvo finansija i prema uputama Sektora za razvoj Ministarstva za privredu; vrši imple- mentaciju ili praćenje i izvještavanje o implementaciji projekata na nivou općina na osnovu metodologije koju uz saglasnost Vlade Federacije, utvrdi Federalno ministarstvo finansija i prema uputama Sektora za razvoj Ministarstva za privredu kantona; vrši i druge poslove od značaja za upravljanje i koordinaciju sredstava za razvoj u općinama; vrši  pripremanje tenderske dokumetnacije iz oblasti za koju je osnovana; podnosi konačni obračun o završenoj investiciji; analizira, inicira i učestvuje u izradi propisa u oblasti za koje je osnovana;  vrši poslove zaštite životne okoline; vrši statističke poslove od interesa za općinu; obavlja poslove robnih rezervi; vrši i druge poslove u oblastima za koje je osnovana, kao i poslove koje joj u zadatak stavi Općinsko vijeće i Općinski načelnik.

UČEŠĆE SINDIKALNE ORGANIZACIJE I SLUŽBI ZA UPRAVU U DONOŠENJU ODLUKE

U skladu sa članom 43. Kolektivnog ugovora za službenike organa uprave i sudske vlasti u Federaciji Bosne i Hercegovine („Službene novine Federacije BiH“ broj: 16/18), Općinski načelnik je aktom broj: 02-05-2611/18-AP-3 od 13.8.2018.godine tražio pismeno mišljenje Sindikalne organizacije državnih službenika i namještenika Općine Zavidovići na dostavljeni Nacrt Odluke o izmjenama i dopunama Odluke o osnivanju općinskih službi za upravu općine Zavidovići.

Sindikalna organizacija državnih službenika i namještenika Općine Zavidovići je dostavila akt broj: 51/18 od 23.08.2018.godine – Dostava mišljenja o Nacrtu Odluke o izmjenama i dopunama Odluke o osnivanju općinskih službi za upravu općine Zavidovići.


U predmetnom aktu navedeno je da Sindikalna organizacija državnih službenika i namještenika Općine Zavidovići nema primjedbi o Nacrtu Odluke o izmjenama i dopunama Odluke o osnivanju općinskih službi za upravu općine Zavidovići, br: 02-05-2611/13 od 13.08.2018.godine.
FINANSIJSKA SREDSTVA POTREBNA ZA PROVOĐENJE ODLUKE


Za provođenje ove Odluke potrebno je u Budžetu općine Zavidovići obezbjediti novčana sredstva u iznosu oko 200,00 KM za nabavku novih pečata za Služba za upravu privrede, razvoja i zaštitu okoliša i Službu za upravu pitanja finansija. Nove pečate je potrebno nabaviti zbog promjena u nazivu navedene Službe i osnivanja nove službe.

OPĆINSKI  NAČELNIK      

                                                                                                           mr. sci. Hašim Mujanović  

Obradio: __________________ 

                 (Nermin Čahtarević)

UČEŠĆE SINDIKALNE ORGANIZACIJE I SLUŽBI ZA UPRAVU U DONOŠENJU ODLUKE

U skladu sa članom 43. Kolektivnog ugovora za službenike organa uprave i sudske vlasti u Federaciji Bosne i Hercegovine („Službene novine Federacije BiH“ broj: 16/18), Općinski načelnik je aktom broj: 02-05-______ od _______2018.godine tražio pismeno mišljenje Sindikalne organizacije državnih službenika i namještenika Općine Zavidovići na dostavljeni Prijedlog Odluke o izmjenama i dopunama Odluke o osnivanju općinskih službi za upravu općine Zavidovići.

Sindikalna organizacija državnih službenika i namještenika Općine Zavidovići je  

Općina Zavidovići, Ul. Safvet bega Bašagića bb. 72220 Zavidovići

tel:  032-878-314 centrala, fax: 032-868-230, www.zavidovici.ba, opcinazavidovici2@bih.net.ba, opzdici@bih.net.ba

